
«Қазақстан Республикасының кейбір заңнамалық актілеріне орман шаруашылығы және ерекше қорғалатын табиғи аумақтар мәселелері бойынша өзгерістер мен толықтырулар енгізу туралы» Қазақстан Республикасы Заңының жобасы бойынша 
САЛЫСТЫРМА КЕСТЕ

	Р/с
№№ 
	Нормативтік құқықтық актінің құрылымы 
	Кодекс баптарының (Заң жобасының) редакциясы 
	Болжанатын өзгерістер мен толықтырулар
	Негіздеме 

	1
	2
	3
	4
	5

	
1. 2003 жылғы 20 маусымдағы Қазақстан Республикасының Жер кодексі 


	1. 
	Жобаның
1-бабы
1-тармағы
1) тармақшасы
Кодекстің 90-бабы


	90-бап. Жекелеген санаттардағы жерлердi алып қоюды шектеу
Суармалы ауыл шаруашылығы алқаптарын, ауыл шаруашылығы, биологиялық және ирригациялық-мелиорациялық, балық шаруашылығы бейініндегі ғылыми-зерттеу және оқу орындарының тәжiрибелiк алаңдарының, орман және су қорларының жерлерiн алып қоюға ерекше қорғалатын табиғи аумақтарды құрумен және кеңейтумен, халықаралық мiндеттемелердi орындаумен, учаскенiң астынан бағалы пайдалы қазбалар кен орнының табылуымен, жолдарды, жаңартылатын энергия көздерін пайдалану объектілерін, электр беру желiлерiн, байланыс желiлерi мен магистральдық құбырларды, елдi мекендердiң ортақ пайдаланудағы инженерлiк-коммуникациялық желiлерiн, сондай-ақ ықтимал орналастырудың басқа нұсқалары болмаған кезде мемлекеттiк маңызы бар объектiлердi салумен байланысты ерекше жағдайларда жол берiледi.


	90-бап мынадай редакцияда жазылсын:
«90-бап. Жекелеген санаттардағы жерлердi алып қоюды шектеу
Суармалы ауыл шаруашылығы алқаптарын, ауыл шаруашылығы, биологиялық және ирригациялық-мелиорациялық, балық шаруашылығы бейініндегі ғылыми-зерттеу және оқу орындарының тәжiрибелiк алаңдарының, орман және су қорларының жерлерiн алып қоюға ерекше қорғалатын табиғи аумақтарды құрумен және кеңейтумен, халықаралық мiндеттемелердi орындаумен, учаскенiң астынан бағалы пайдалы қазбалар кен орнының табылуымен, орман қоры жерлерін қоспағанда, ерекше стратегиялық маңызы бар су шаруашылығы құрылысжайларын және селден, топырақтың көшуінен, көшкіннен қорғау құрылыстарын салумен және олардың жұмыс істеуімен, жолдарды, жаңартылатын энергия көздерін пайдалану объектілерін, электр беру желiлерiн, байланыс желiлерi мен магистральдық құбырларды, елдi мекендердiң ортақ пайдаланудағы инженерлiк-коммуникациялық желiлерiн, сондай-ақ ықтимал орналастырудың басқа нұсқалары болмаған кезде мемлекеттiк маңызы бар объектiлердi салумен байланысты ерекше жағдайларда жол берiледi.».


	Республика халқын, шаруашылық объектілерін және жерлерін қатер аймақтарында орналасқан қауіпті табиғи құбылыстардың (селдер, қар көшкіндері, топырақтың көшуі) әсерінен сенімді қорғауды қамтамасыз ету үшін селден, топырақтың көшуінен, көшкіннен қорғау құрылыстарын салу қажет.
Қорғау құрылыстарын салу үшін қажетті жер учаскелерінің көпшілігі ерекше қорғалатын табиғи аумақтардағы таулы жерлерде орналасқан. Мұндай учаскелерде құрылысты бастау үшін ерекше қорғалатын табиғи аумақтардың жерлерін босалқы жерлерге ауыстыру талап етіледі.
Сонымен қатар, селден, топырақтың көшуінен, көшкіннен қорғау құрылыстарын салу үшін жерді ауыстыру мәселесі қолданыстағы заңнамада реттелмеген.
Жерді ауыстыруды қажет ететін іс-шаралар:
1) Алматы қаласындағы Мохнатка тауындағы Кіші Алматы өзені бассейнінде қар ұстайтын қалқандар салу;
2) Алматы қаласындағы Эдельвейс тауында қар ұстайтын қалқандар салу;
3) Алматы облысындағы Түрген өзенінде селден қорғау құрылысын салу;
4) Жамбыл облысындағы Мерке өзенінде селді бөгейтін плотина салу;
5) Жамбыл облысындағы Көксай шатқалында қар ұстайтын қалқандар салу.


	2. 
	Жобаның 
1-бабы
1-тармағы
2) тармақшасы
 бірінші және екінші абзацтары


Кодекстің 122-бабы 
2-тармағы бесінші бөлігінің 
2) тармақша-сы

	2) ықтимал орналастырудың басқа жолдары болмаған кезде ерекше стратегиялық маңызы бар су шаруашылығы құрылысжайларын салу және олардың жұмыс істеуі үшін және шаруашылық қызметтің шектеулі режимі белгіленген жер учаскелерін ғана;

	«құрылысжайларын» деген сөзден кейін «және селден, топырақтың көшуінен, көшкіннен қорғау құрылысжайларын» деген сөздермен толықтырылсын;






	Негіздеме кестенің 1-позициясындағы негіздемеге ұқсас.



	3. 
	Жобаның 
1-бабы
1-тармағы
2) тармақшасы
 үшінші және төртінші абзацтары

Кодекстің 122-бабы 
2-тармағы бесінші бөлігінің 
жаңа 5) тармақша-сы


	Жоқ.
	4) тармақшадағы «салу үшін Қазақстан Республикасы Үкіметінің шешімі бойынша босалқы жерге ауыстыру жағдайларын қоспағанда, ерекше қорғалатын табиғи аумақтардың жерін ауыстыруға жол берілмейді.» деген сөздер «салу үшін;» деген сөздермен ауыстырылып, мынадай мазмұндағы 5) тармақшамен толықтырылсын:
«5) ауылдық елді мекендердің және/немесе әлеуметтік (емдеу және білім беру мекемелері, жұмыс істеп тұрған зираттар), инженерлік инфрақұрылым (кәріз-тазарту құрылысжайлары, электр беру желілері) объектілерінің жұмыс істеуі үшін Қазақстан Республикасы Үкіметінің шешімі бойынша босалқы жерге ауыстыру жағдайларын қоспағанда, осы Кодекстің 171-бабы бесінші бөлігінің ережелері ескеріле отырып және объектілердің қызметі ерекше қорғалатын табиғи аумақтар жерлерінің нысаналы мақсатына сай келмеген жағдайда ерекше қорғалатын табиғи аумақтардың жерін және шектеулі шаруашылық қызмет режимі белгіленген жер учаскелерін ғана ауыстыруға жол берілмейді.»;».

	Орман шаруашылықтарының аумағында орналасқан орман кенттері бүкіл инфрақұрылымымен оларды құру кезінде ЕҚТА құрамына қате енгізілді. Осыған байланысты ЕҚТА құрамына кірген елді мекендер бойынша көптеген проблемалар туындайды.
Мысалы: «Семей орманы» резерваты – 10, «Ертіс орманы» резерваты 2 орман шаруашылығы базасында құрылған. Сондай-ақ, Баянауыл, Сайрам-Өгем МҰТП бойынша және т.б. мәселелер бар.
Сондай-ақ, ЕҚТА құрылғанға дейін салынған, бірақ ЕҚТА жерлерінің құрамына енгізілген жеке объектілер бар.
Осыған байланысты, елді мекендердің жерлерін және бөгде объектілерді ЕҚТА жерлерінің құрамынан шығару қажет (елді мекендермен және объектілермен тарихи қалыптасқан жағдайды шешу үшін, осыған байланысты Жер кодексінің өтпелі ережелеріне сілтеме жасалады).

	4. 
	Жобаның 
1-бабы
1-тармағы
3) тармақшасы

Кодекстің 
171-бабының
жаңа алтыншы бөлігі

	Жоқ.

	Мынадай мазмұндағы алтыншы бөлікпен толықтырылсын: 
«Осы Кодекстің 122-бабы 2-тармағының бесінші бөлігі 5) тармақшасының ережелері ерекше қорғалатын табиғи аумақтар құрылғанға және кеңейтілгенге дейін болған ауылдық елді мекендер және/немесе әлеуметтік (емдеу және білім беру мекемелері, жұмыс істеп тұрған зираттар) объектілер, инженерлік инфрақұрылымдар орналасқан ерекше қорғалатын табиғи аумақтардың жерлерін ауыстыру үшін қолданылады.».

	ЕҚТА-да олардың қызметімен байланысты емес жаңа объектілер салу мүмкіндігін болдырмау мақсатында Заңның осы нормасын қабылдау кезінде ЕҚТА-да болған елді мекендермен және объектілермен ғана шектелу қажет.

	
2. 2003 жылғы 8 шілдедегі Қазақстан Республикасының Орман кодексі


	5. 
	Жобаның 
1-бабы
2-тармағы
үшінші абзацы



Кодекстің
51-бабы
1-1-тармағы
4) тармақшасы
	4) халықаралық және республикалық маңызы бар автомобиль жолдарын және теміржолдарды, электр беру желілерін, байланыс желілерін және магистральдық құбыржолдарды ықтимал орналастырудың баламалы нұсқалары болмаған кезде оларды салуға;
     
	«құбыржолдарды» деген сөзден кейін «, инженерлік және коммуналдық қамтамасыз ету желілерінің басқа да коммуникацияларын» деген сөздермен толықтырылсын;
            
	Республиканың таулы өзендерінің көпшілігі мемлекеттік орман қоры аумағында ағып жатқандықтан, түзетулер кешенді және стратегиялық мақсаттағы су шаруашылығы құрылыстарын, оның ішінде гидроэнергетикадағы мемлекеттік саясатты іске асыру үшін баламалы және жаңартылатын энергия көздерін орналастыру үшін учаскелерді кеңейтуге мүмкіндік береді. Бұдан басқа, осы норма Қазақстанның көміртегі бейтараптығына көшу жөніндегі міндеттемелерін орындауға ықпал ететін болады. Энергетикалық жобаларды салу саласына инвестициялар тарту үшін қолайлы жағдай жасалады. 
Сондай-ақ мемлекеттік орман қоры аумағында қорғаныс объектілерін салу, реконструкциялау және пайдалану үшін жер учаскелерін кедергісіз ауыстыруға мүмкіндік береді, бұл әсіресе шекара маңындағы аудандарда ұлттық қауіпсіздікті қамтамасыз етеді.
Қолданыстағы заңнамада «Ерекше қорғалатын табиғи аумақтар туралы» ҚР Заңындағыдай ұқсас нормалар бар. 


	6. 
	Жобаның 
1-бабы
2-тармағы
төртінші және бесінші абзацтары


Кодекстің 51-бабы
1-1-тармағы
жаңа
7) тармақшасы

	Жоқ. 

	6) тармақшадағы «жайластыруға байланысты ғана жол беріледі.» деген сөздер «жайластыруға;» деген сөзбен ауыстырылып, мынадай мазмұндағы 
7) тармақшамен толықтырылсын:
«7) орналастырудың басқа нұсқалары болмаған кезде ерекше стратегиялық маңызы бар су шаруашылығы құрылысжайларын салуға және олардың жұмыс істеуіне байланысты ғана жол беріледі.»;


	Республиканың таулы өзендерінің көпшілігі мемлекеттік орман қоры аумағында ағып жатқандықтан, түзетулер кешенді және стратегиялық мақсаттағы су шаруашылығы құрылыстарын, оның ішінде гидроэнергетикадағы мемлекеттік саясатты іске асыру үшін баламалы және жаңартылатын энергия көздерін орналастыру үшін учаскелерді кеңейтуге мүмкіндік береді. Бұдан басқа, осы норма Қазақстанның көміртегі бейтараптығына көшу жөніндегі міндеттемелерін орындауға ықпал ететін болады. Энергетикалық жобаларды салу саласына инвестициялар тарту үшін қолайлы жағдай жасалады. 
Сондай-ақ мемлекеттік орман қоры аумағында қорғаныс объектілерін салу, реконструкциялау және пайдалану үшін жер учаскелерін кедергісіз ауыстыруға мүмкіндік береді, бұл әсіресе шекара маңындағы аудандарда ұлттық қауіпсіздікті қамтамасыз етеді.
Қолданыстағы заңнамада «Ерекше қорғалатын табиғи аумақтар туралы» ҚР Заңындағыдай ұқсас нормалар бар. 

	
3. «Ерекше қорғалатын табиғи аумақтар туралы» 2006 жылғы 7 шілдедегі Қазақстан Республикасының Заңы

	7. 
	Жобаның 
1-бабы
3-тармағы
1) тармақшасы

Заңның
6-бабы
3) тармақшасы
	3) қарауында ерекше қорғалатын табиғи аумақтар бар орталық атқарушы органдар;
	«атқарушы» деген сөзден кейін «және өзге мемлекеттік» деген сөздермен толықтырылсын; 
	ҚР Президенті Іс Басқармасының (бұдан әрі – ПІБ) қарауында «Бурабай» МҰТП бар.
Сонымен қатар, ПІБ орталық атқарушы орган болып табылмайды.
ҚР Президентінің 2008 жылғы 
11 наурыздағы № 552 Жарлығымен бекітілген ҚР Президентінің Әкімшілігі туралы ережеге сәйкес ПІБ ҚР ПӘ-ға тікелей бағынатын мемлекеттік орган болып табылады.

	8. 
	Жобаның 
1-бабы
3-тармағы
2) тармақшасы 

Заңның 
6-1-бабы
4) тармақшасы 

	4) қарауында ерекше қорғалатын табиғи аумақтар бар орталық атқарушы органдар;
	«атқарушы» деген сөзден кейін «және өзге мемлекеттік» деген сөздермен толықтырылсын;
	Кестедегі 7-позицияға ұқсас негіздеме. 


	9. 
	Жобаның 
1-бабы
3-тармағы
2) тармақшасы


Заңның 
8-бабы
6-1) тармақшасы жаңа абзацы
	Жоқ.
	Мынадай мазмұндағы он бесінші абзацпен толықтырылсын:
«осы Заңның 43-1-бабының 
3-тармағында көзделген жағдайда, жергілікті халықтың мұқтажы үшін рұқсат етілетін шөп шабу қағидаларын әзірлеу және бекіту;»;
	Алакөл қорығының аумағы 
2010 жылы 45,5 мың гектарға кеңейтілді. Осыған байланысты жергілікті тұрғындар шабындық алқаптарынан айырылды және қазіргі уақытта мал азығы жетіспейді. 
Осыған байланысты тиісті Қағидаларда белгіленген тәртіппен қорықтың арнайы бөлінген учаскелерінде жергілікті халықтың мұқтажы үшін шөп шабу мүмкіндігі туралы норма енгізіледі.

	10. 
	Жобаның 
1-бабы
3-тармағы 
4) тармақшасы
екінші және үшінші абзацтары 





Заңның 
9-бабының тақырыбы

	9-бап. Қарауында ерекше қорғалатын табиғи аумақтар бар орталық атқарушы органдардың құзыретi  

	Баптың тақырыбы мынадай редакцияда жазылсын:
«9-бап. Қарауында ерекше қорғалатын табиғи аумақтар бар орталық атқарушы және өзге мемлекеттік органдардың құзыретi»;
	Баптың тақырыбы тиісті баптың реттеу мәнін көрсетуі қажет.


	11. 
	Жобаның 
1-бабы
3-тармағы
4) тармақшасы
төртінші абзацы



Заңның 
9-бабы
бірінші абзацы 
	Қарауында ерекше қорғалатын табиғи аумақтар бар орталық атқарушы органдар өздерiнiң құзыретi шегiнде:
	«атқарушы» деген сөзден кейін «және өзге мемлекеттік» деген сөздермен толықтырылсын; 
	ҚР Президенті Іс Басқармасының (бұдан әрі – ПІБ) қарауында «Бурабай» МҰТП бар.
Сонымен қатар, ПІБ орталық атқарушы орган болып табылмайды.
ҚР Президентінің 2008 жылғы 
11 наурыздағы № 552 Жарлығымен бекітілген ҚР Президентінің Әкімшілігі туралы ережеге сәйкес ПІБ ҚР ПӘ-ға тікелей бағынатын мемлекеттік орган болып табылады.


	12. 
	Жобаның 
1-бабы
3-тармағы
4) тармақшасы
бесінші және алтыншы абзацтары 


Заңның 
9-бабы жаңа 
3-1) 
тармақшасы

	Жоқ.
	Мынадай мазмұндағы 3-1) тармақшамен толықтырылсын:
«3-1) Қазақстан Республикасының заңнамасына сәйкес өздерінің қарауындағы республикалық маңызы бар ерекше қорғалатын табиғи аумақтардағы табиғат қорғау мекемелері ұсынатын қызметтер үшін тарифтердің мөлшерін бекітеді;»;
	«Құқықтық актілер туралы» Заңның 34-бабының 3-тармағына сәйкес уәкілетті органның нормативтік құқықтық актіні қабылдауына осы актіні қабылдау жөніндегі уәкілетті органның құзыреті Қазақстан Республикасының заңнамасында тікелей көзделген жағдайларда ғана жол беріледі.
Осыған байланысты тарифтерді бекіту туралы 3-1) тармақшамен толықтырылады.

	13. 
	Жобаның 
1-бабы
3-тармағы
5) тармақшасы
екінші абзацы 


Заңның 
23-бабы
2-тармағы
2) тармақшасы 

	2) ықтимал орналастырудың басқа жолдары болмаған кезде ерекше стратегиялық маңызы бар су шаруашылығы құрылысжайларын салу және олардың жұмыс істеуі үшін және шаруашылық қызметтің шектеулі режимі белгіленген жер учаскелерін ғана;


	«құрылысжайларын» деген сөзден кейін «және селден, топырақтың көшуінен, көшкіннен қорғау құрылысжайларын» деген сөздермен толықтырылсын; 
 
	Негіздеме кестенің 1-позициясындағы негіздемеге  ұқсас.

	14. 
	Жобаның 
1-бабы
3-тармағы
5) тармақшасы
үшінші және төртінші абзацтары  


Заңның 
23-бабы
2-тармағы
бірінші бөлігі
5) тармақшасы 

	Жоқ.
	4) тармақшадағы «салу үшін Қазақстан Республикасы Үкіметінің шешімі бойынша босалқы жерге ауыстыру жағдайларын қоспағанда, ерекше қорғалатын табиғи аумақтардың жерін ауыстыруға жол берілмейді.» деген сөздер «салу үшін;» деген сөзбен ауыстырылып, мынадай мазмұндағы 5) тармақшамен толықтырылсын:
«5) 84-2-баптың 3-тармағының ережелерін ескере отырып ауылдық елді мекендердің және/немесе әлеуметтік (емдеу және білім беру мекемелері, жұмыс істеп тұрған зираттар), инженерлік инфрақұрылым (кәріз-тазарту құрылыстары, электр беру желілері) объектілерінің жұмыс істеуі үшін  және олардың ерекше қорғалатын табиғи аумақтар жерлерінің құрамында  болуы орынсыз болған жағдайда және шектеулі шаруашылық қызмет режимі белгіленген жер учаскелері үшін ғана, Қазақстан Республикасы Үкіметінің шешімі бойынша босалқы жерге ауыстыру жағдайларын қоспағанда, ерекше қорғалатын табиғи аумақтардың жерін ауыстыруға жол берілмейді.»;

	Орман шаруашылықтарының аумағында орналасқан барлық инфрақұрылымы бар орман кенттері оларды құру кезінде ЕҚТА құрамына қате кіргізілді. Осыған байланысты ЕҚТА құрамына кіргізілген елді мекендер бойынша көптеген проблемалар туындайды.
Мысалы: «Семей орманы» резерваты 10 орман шаруашылығы базасында, «Ертіс орманы» резерваты 2 орман шаруашылығы базасында құрылды. Сондай-ақ, Баянауыл, Сайрам-Өгем МҰП бойынша да мәселелер бар және т.б.
Сондай-ақ, ЕҚТА құрылғанға дейін салынған, бірақ ЕҚТА жерлерінің құрамына енгізілген жеке объектілер бар.
Осыған байланысты, елді мекендердің жерлерін және бөгде объектілерді ЕҚТА жерлерінің құрамынан шығару қажет (елді мекендермен және объектілермен тарихи қалыптасқан жағдайды шешу үшін, осыған байланысты Заңның өтпелі ережелеріне сілтеме жасалады).


	15. 
	Жобаның 
1-бабы
3-тармағы
6) тармақшасы



Заңның 
29-бабы
5-тармағы

	5. Қорғау жөніндегі іс-шаралар ерекше қорғалатын табиғи аумақтардағы күзет режимiнiң түрi ескеріле отырып, ғылыми ұйымдардың ұсынымдары негiзiнде және қарамағында осы аумақтар бар орталық немесе жергілікті атқарушы органдармен келісу бойынша жүргiзiледi.


	Мынадай редакцияда жазылсын:
«5. Қорғау ерекше қорғалатын табиғи аумақтардағы күзет режимiнiң түрi ескеріле отырып, ғылыми ұйымдардың ұсынымдары негiзiнде және қарамағында осы аумақтар бар орталық немесе жергілікті атқарушы органдармен келісу бойынша жүргiзiледi.»;
	«Өсімдіктер дүниесі туралы» заң жобасына сәйкес келтіру.
Сондай-ақ, ҚР Президенті Іс Басқармасының (бұдан әрі – ПІБ) қарамағында «Бурабай» МҰП бар.
Сонымен қатар, ПІБ орталық атқарушы орган болып табылмайды.
ҚР Президентінің 2008 жылғы 11 наурыздағы № 552 Жарлығымен бекітілген ҚР Президенті Әкімшілігі туралы ережеге сәйкес ПІБ ҚР АП тікелей бағынатын мемлекеттік орган болып табылады.
«Ерекше қорғалатын аумақтар туралы» ҚРЗ 29-бабының 1-тармағында (бұдан әрі-заң) ерекше қорғалатын табиғи аумақтарда қоршаған ортаға зиянды әсердің алдын алу және жою мақсатында қорғау және қорғау жөніндегі іс-шаралар жүргізілуі мүмкін екенін айта кету керек.
Бұдан басқа, ҚР 02.01.2023 № 184-VII Заңымен "Ерекше қорғалатын аумақтар туралы" ҚРЗ 29-бабының 5-тармағына бұрын өзгерістер енгізілді, онда «қорғау жүргізіледі» деген сөздер «қорғау жөніндегі іс-шаралар жүргізіледі» деген сөздермен ауыстырылды. Осыған байланысты Заңның 29-бабы 5-тармағының қолданыстағы редакциясын қалдырған орынды деп санаймыз.

	16. 
	Жобаның 
1-бабы
3-тармағы
7) тармақшасы



Заңның 
43-1-бабы
жаңа
3-тармағы


	Жоқ. 
	Мынадай мазмұндағы 3-тармақпен толықтырылсын:
«3. Алакөл мемлекеттік табиғи қорығының аумағында уәкілетті орган белгілеген тәртіппен арнайы бөлінген учаскелерде жергілікті халықтың мұқтажы үшін шөп шабуға жол беріледі.»;
	2010 жылы Алакөл қорығының аумағы 45,5 мың гектарға кеңейтілді. Соған байланысты жергілікті тұрғындар шабындық алқаптарынан айырылды және қазіргі уақытта мал азығы жетіспейді.
Осыған байланысты тиісті Қағидаларда белгіленген тәртіппен қорықтың арнайы бөлінген учаскелерінде жергілікті халықтың мұқтажы үшін шөп шабу мүмкіндігі туралы норма енгізіледі.
(жергілікті халықтың хаты қоса беріледі).

	17. 
	Жобаның 
1-бабы
3-тармағы
8) тармақшасы



Заңның 
84-2-бабы
жаңа
3-тармағы
	Жоқ.
	Мынадай мазмұндағы 3-тармақпен толықтырылсын:
«3. Осы Заңның 23-бабы 2-тармағының 5) тармақшасының ережелері ерекше қорғалатын табиғи аумақтар құрылғанға және кеңейтілгенге дейін болған ауылдық елді мекендер және/немесе әлеуметтік (емдеу және білім беру мекемелері, жұмыс істеп тұрған зираттар), инженерлік инфрақұрылым объектілері орналасқан ерекше қорғалатын табиғи аумақтардың жерлерін ауыстыру үшін қолданылады.».  

	ЕҚТА-да олардың қызметіне байланысты емес жаңа объектілер салу мүмкіндігін болдырмау мақсатында Заңның осы нормасын қабылдау сәтіндегі қолданыстағы елді мекендермен және ЕҚТА-дағы объектілермен ғана шектелу қажет. 


	18. 
	Жобаның
2-бабы
	Жоқ.
	2-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.
	Заң техникасы.

